
Құстардың лейкозы қантүзейтін жүйеде қатерлі ісік ауруларының пайда 
болуымен сипатталатын вирустық ауру. Аурудың қоздырушысы 
ретровирустар тұқымдастығына жататын вирус. Лейкозбен үй және жабайы 
құстар жиі ауырады. Лейкоздың гистиоцитоз деген түрімен күрке тауықтар 
сирек ауыратыны туралы деректер бар (1). Гистиоцитоз құс 
шаруашылықтарына көп экономикалық шығын әкеледі. Көптеген 
ғалымдардың тұжырымдауынша, ауырған құстарда гистиоцитозға тән 
клиникалық белгілер тіркелмейді. Ауруды тек сойып зерттеу барысында 
анықталған патологиялық анатомиялық өзгерістер негізінде балауға 
мүмкіндік болады (2,3). Біздің елде, күрке тауық лейкозының патологиялық 
морфологиялық өзгерістері туралы зерттеулер жүргізілмеген.  

Материал мен әдістер.  
Қазах ұлттық аграрлық университетінің «Биологиялық қауіпсіздік» 

кафедрасының секциялық бөлмесінде 2012-2016 жылдар арасында Алматы 
облысы тауық шаруашылықтарында гистиоцитоздбен ауырып өлген 12 бас 
күрке тауықтардың өлекселері сойып зерттелді.Сойып зерттелген барлық құс 
өлекселері А.В.Жаров, И.В.Иванов, А.П. Стрельников (2003) ұсынылған 
тәсіл бойынша зерттеліп, ішкі мүшелер мен ұлпалардағы макроскопиялық 
өзгерістер анықталып сипатталды. Сойып зерттеу алдында анамнездік 
деректер жиналды. Сойып зерттеу барысында әрбір өлексеге толық 
патанатомиялық сойып зерттеу хаттамасы толтырылды. Зақымдалған 
мүшелердегі микроскопиялық өзгерістерді анықтау үшін гистологиялық 
зерттеулер жүргізілді. Патологиялық материалдар белгілі тәсілдер бойынша 
өңделді (Меркулов Г.А., 1969 ). Кейіннен микротом арқылы қалыңдығы 5-6 
мкм жұқа кесінділер алынды. Мүшелердің жалпы құрылымын зерттеу үшін 
гематоксилин-эозин бояуларымен боядық.  

Зерттеу нәтижелері  



Патологиялық анатомиялық өзгерістері. Сойып зерттелген күрке тауық 
өлекселерінің ішкі мүшелерінде анықталғакн өзгерістер бір типті болып 
тіркелді. Негізінен өзгерістер басым түрде бауырда, бүйректерде, 
көкбауырда, және ішектерде тіркелді. Бауырдың көлему біршама 
ұлғайған,шеткі қырлары доғалданған,капсуласы керіліп тартылған,бауыр беті 
біркелкі боялмаған. Мүшенің консистенциясы қаттылау және қолмен 
ұстағанда өте сынғыш. Мүшенің сұрғылт –қоңыр түсті бетінде, әртүрлі 
көлемді, ақшыл-сұрғылт түсті ошақтар орналасқан. Тіліп көргенде, олардың 
ішкі беті біркелкі және тоң майға ұқсайды. Өт қабы бауырдың оң бөлігінде 
орналасқан. Оның пішіні сопақша келген. Өттің өт жолдарымен ағуы 
сақталған. Өт қабы өтке толған. Өкпе ұлғаймаған, консистенциясы серпімді, 
ақшыл-қызғылт түсті.Мүше бетінде қабырғалардың қысымы нәтижесінде 
түзілген жолақ сызықтар орналасқан. Өкпені саусақпен басқанда, ұзақ 
уақытта қалпына келетін ойдымдар пайда болады, тіліп қарағанда, тілік 
бетіне көпіршіктенген сұйық бөлінеді. Өкпе кесіндісін суда Гален тәсілімен 
зерттегенде жартылай батады.  

Көкбауырдың көлемі бірнеше ұқғайған, түсі сұрғылт –қызылдау түсті. 
Мүшенің сыртқы бетінде ақшыл-сұр түсті ошақтардың орналасуына 
байланысты бұдырлы келген. Тіліп қарағанда, мүшенің паренхимасы түйірлі 
және ісініп тұрды.  

Бүйректерде көзге ілігерлік өзгерістер байқалмады. Түсі қызыл-қоңыр 
түсті, тіліп қарағанда оның бөлекшелік көрнісі сақталған, консистенциясы 
жұмсақтау болды.  

Аш ішектің кілегейлі қабығы қалыңдаған, ісінген, қызарған және оның 
беті сұрғылт түсті кілегеймен жабылған. Ұйқы безі шамалы ұлғайған, 
консистенциясы қаттылау, ақшыл сұрғылт түсті.  

Тоқ ішектің негізінен бұйен ішек бөлігі зақымдалған. Бұйен ішектің 
көлемі бірнеше есе ұлғайған, зақымдалған бөлімдерінің консистенциясы 
қаттылау және шеміршекке ұқсаған, ішектің қуысы, ақшыл сұр түсті 
ұлпаның өсуіне байлаысты тарылған.  

Безді қарынның пішіні қапшыққа ұқсаған, консистенциясы жұмсақтау, 
ботқа сияқты сұрғылт-сары массаға толған. Қабырғасы қалыңдамаған, 
кілегейлі қабығы, кедір-бұдырлы, сұрғылт-қоңырлау түсті. Ет қарын пішіні 
қалыпты, жасыл түсті азықпен құм-тастарға орташа толған.  
Қарынның кутикуласы жиырылған, кілегейлі қабықтан оңай алынады.  

Жұмыртқа жолының өтімділігі сақталған,кілегейлі қабығы ақшыл-
қызғылт түсті, жылтыр. 

Гистологиялық өзгерістері. Зақымдалған мүшелер түрлерінде 

полиморфты ретикулалық және гистиомоноциттік торшалардың 
пролиферациясы байқалды. Ретикулалық торшалар гистологиялық 
препараттарда ақшыл келген, пішіні сопақша, ядросы ірі және онда бірнеше 
ядрошықтары бар.  

Бауырдың бөлекше ішілік синусоидтық капиллярлары бойында 
ретикулоэндотелилік элементтердің көбейгені байқалды.Бөлекше аралық 
қантамырлар айналасында және мүше паренхимасында гистиоциттер, 
гемоцитобластар, псевдоэозинофилдер, лейко-циттер, плазмалық, 
ретикулалық торшалар көрінеді. Бауыр торшалары атрофияға және 
дистрофияға ұшыраған.  



Сонымен, Гистиоцитозбен құстар арасында күрке тауықтар да жиі 
ауырады және олардың ішкі мүшелерінде өсіп жетілмеген ретикулалық 
торшалардан құралған ісік ұлпасы түзіледі. 

